
რეზიუმე 

წარმოდგენილი ნაშრომი ეხება საერთაშორისო მობილობაში მონაწილეობის მსურველი 

უცხოელი სტუდენტებისთვის შექმნილ ახალ სამუშაო სისტემას. აღნიშნული სისტემის 

შემუშავების აუცილებლობა გამოიწვია იმ გარემოებამ, რომ ვერ ხერხდება ამ კატეგორიის 

სტუდენტების არსებულ სამუშაო სისტემებში ინგეტრაცია და ამავდროულად 

ყოველწლიურად იზრდება აღნიშნულ სტუდენტთა რაოდენობა, რამაც მათი მართვა სამუშაო 

სისტემის გარეშე სხვა მეთოდოლოგიით შეუძლებელი გახადა. სწორედ ამ ფაქტორებიდან 

გამომდინარე, გადაწყდა, შექმნილიყო ახალი ცალკე მდგომი პლატფორმა, რომლის 

დანიშნულება კონკრეტულად ამ კატეგორიის სტუდენტების მომსახურება იქნებოდა. ახალი 

სამუშაო სისტემა საგრძნობლად შეამცირებს თსუ-ს ადამიანური და დროის რესურსის 

ხარჯვას აღნიშნული კატეგორიის სტუდენტების მართვისა და მომსახურების პროცესში. 

1 შესავალი  

სხვადასხვა სფეროს მართვის უზრუნველყოფისათვის განკუთვნილი  პროგრამული 

ინსტრუმენტები საინფორმაციო ტექნოლოგიების ინდუსტრიის ერთ-ერთ დიდ ნაწილს 

წარმოადგენენ. მიუხედავად ასეთი პროდუქტების სიუხვისა, ბევრი ორგანიზაცია ცდილობს 

ჰქონდეს თავის საქმიანობის შიდა რეგლამენტთან მაქსიმალურად მორგებული ინსტრუმენტი. 

ამ მიმართულებით გამონაკლისს არც უნივერსიტეტები წარმოადგენენ. საქმინაობა, რომელსაც 

ანხორციელებს ივ.ჯავახიშვილის სახ. თბილისის სახელმწიფო უნივერსიტეტი მრავალმხრივი 

და რთულია. თსუ-ს  ნაწილი დეპარტამენტების საქმიანობას, თავისებურებების გამო, 

სრულად ვერ აკმაყოფილებს არსებული საინფორმაციო სისტემა და  რის გამოც იკვეთება 

ცალკეული პროგრამული ინსტრუმენტების შექმნის აუცილებლობა. 

წარმოდგენილ ნაშრომში აღწერილია  საინფორმაციო პორტალის შექმნის პროცესი, რომელიც 

უზრუნველყოფს თსუ-ში სტუდენტების საერთაშორისო მობილობაში მონაწილეობის 

პროცესის ინფორმაციულ მართვას. ეს არის ვებზე დაფუძნებული სამუშაო მართვის სისტემა, 

რომლის დანერგვა მოხდება ივ.ჯავახიშვილის სახ. თბილისის სახელმწიფო უნივერსიტეტში 

საგარეო ურთიერთობის დეპარტამენტის მიერ .  

სტუდენტების საერთაშორისო მობილობის  პროცესის მართვა რთული ამოცანაა და მოითხოვს 

დიდი რაოდენობით ადამიანური რესურსის გამოყოფას, რომელთა საქმიანობის უმთავრესი 

წილი ინფორმაციის შეგროვება-დამუშავებასთანაა დაკავშირებული. სირთულე გამოწვეულია 

დიდი მოცულობის არაერთგვაროვანი ინფორმაციის ნაკადით, რომელიც მოითხოვს 

სტრუქტურირებას, აუთენტურობის განსაზღვრას, ნამდვილობის და სიზუსტის 

გადამოწმობას, დახარისხებას, შენახვას და სხვადასხვა ორგანიზაციებისათვის (მათ შორის 

არაადგილობრივი) შესაბამისი ინფორმაციის მიწოდებას ფიქსირებული პროცედურების, 

ფორმატის და დროის შუალედის დაცვით. საბოლოოდ პროცესში ძალიან ბევრი დოკუმენტი 

გროვდება, რომლის დამუშავება  სრული ან ნაწილობრივი ავტომატიზაციის გარეშე 

შეუძლებელი ხდება. 



 

 

   თსუ-ში როგორც ნებისმიერ სხვა მსხვილ ორგანიზაციაში სხვადასხვა ტიპის სამუშაოების 

მართვისათვის შესაბამისი სისტემაა დანერგილი,  sms.tsu.ge [1] და lms.tsu.ge[2] განკუთვნილია 

თსუ-ში სხვადასხვა კატეგორიის სტუდენტების მართვის მიზნებისთვის, თუმცა არსებობს 

რიგი შემთხვევები, რომლებთანაც ეს სისტემები არ არის თავსებადი. ერთ-ერთ ასეთ 

შემთხვევას წარმოადგენს  უცხოელი გაცვლითი სტუდენტების მართვა. აღნიშნული 

სტუდენტთა კატეგორიის  სპეციფიკური სწავლების პროცესის გამო მათი არსებულ სისტემაში 

ინტეგრაცია ვერ მოხერხდა. ასეთი სტუდენტების სპეციფიკურობას სწორედ ის ფაქტი 

განაპირობებს, რომ აღნიშნულ სტუდენტებს სწავლების პროცესში სრული თავისუფლება აქვთ 

მინიჭებული და ვერანაირ ჭრილში ვერ ექცევიან სწავლების საფეხურის კუთხით. ამიტომაც 

უნივერსიტეტი იძულებული გახდა მათი მართვის არაელექტრონული გზა გამოეყენებინა, 

რაც, რა თქმა უნდა, საკმაოდ დიდ ადამიანურ და დროის რესურსთანაა დაკავშირებული და 

დროთა განმავლობაში აღნიშნულ სტუდენტთა რაოდენობის ზრდასთან ერთად შეუძლებელი 

გახდა ამ რესურსის გამოყოფა. სწორედ ამიტომ საგარეო ურთიერთობის დეპარტამენტის 

ინიციატივით გადაწყდა, შექმნილიყო არსებული სისტემისგან განცალკევებით მდგომი 

პლატფორმა, რომლის მიზანს და დანიშმულებას აღნიშნული კატეგორიის სტუდენტთან 

მომსახურება და მართვის სისტემის ეფეტიანობის უზრუნველყოფა წარმოადგენს.  

      მთავარ ტექნიკური სირთულე, რომელიც სისტემის შექმნასთან იყო დაკავშირებული, 

მდგომარეობდა არაერთგვაროვანი მონაცემების დამუშავებასა და სტრუქტურული ფორმის 

მიცემაში. ზოგადად პროცესი საკმაოდ კომპლექსურია, ამიტომაც მისი ავტომატიზაცია და 

ერთ სივრცეში თავმოყრა საკმაოდ რთულ დავალებას წარმოადგენდა. საბოლოო ჯამში, 

აღნიშნული  პრობლემა  მონაცემთა ბაზის ეფექტური სტრუქტურის ჩამოყალიბების გზით 

გადაიჭრა. ბაზის არქიტექტურამ საშუალება მოგვცა, სტუდენტებისთვის მაქსიმალურად 

მარტივი გაგვეხადა სამუშაო პროცესი, რაც უპირველესი მოთხოვნა იყო პროექტის 

დაგეგმვისას. მონაცემთა ბაზის არქიტექტურამ და სწორი პროგრამული გადაწყვეტილებების 

მიღებამ შესაძლებლობა მოგვცა, მონაცემები მაქსიმალურად დამუშავებულიყო, რამაც ხელი 

შეუწყო  რეპორტინგის/სტატისტიკის დანერგვას. აღნიშნული მონაცემების დამუშვება და 

სტრუქტურიზაცია აქამდე წარმოუდგენელი იყო. პრობლემის ზემოთაღნიშნული სახით 

გადაწყვეტამ კი შესაძლებელი გახადა, შემოღებულიყო ძებნისა და ფილტრაციის ცნებები, 

რომელთა არსებობა არასტრუქტურირებად მონაცემებში შეუძლებელია. ასევე 

გასათვალისწინებელ ფაქტორს წარმოადგენდა სისტემის პროგრამულად  იმგვარად აწყობა, 

რომ პროგრამას ყველა თანამედროვე მოთხოვნა დაეკმაყოფილებინა და მაქსიმალურად 

მარტივად მომხდარიყო ცვლილებების შეტანა და გაფართოება. საბოლოოდ, 

გათვალისწინებული იქნა შემდეგი აუცილებელი ფაქტორები სისტემის სწორი  

ფუნქციონირებისათვის: 

 

 მარტივი სამუშაო გარემო 

სისტემა უნდა იყოს რაც შეიძლება მარტივად აღსაქმელი, მომხარებელი უნდა 

ხვდებოდეს ერთი შეხედვით თუ რას აკეთებს სისტემა და როგორ გამოიყენოს იგი, 

სისტემის ფუნქციონალი უნდა იყოს მაქსომალურად მოდულარიზებული  და უნდა 

გამოიყენებოდეს ავტომატიზაციის მექანიზმები. 

 წვდომის კონტროლის მექანიზმი 

თითოეულ მომხარებელს უნდა გააჩნდეს შესაბამისი როლი/უფლება რესურსზე 



წვდომისას , მკაფიოდ უნდა იყოს გაწერილი თუ რა ტიპის მომხარებელს რისი 

უფლება აქვს. 

 წინასწარ შევსებული ველები 

საკმაოდ დიდ კომფორტს ქმნის ფორმების შევსებისას წინასწარ შევსებული ველების 

არსებობა, სისტემამ მაქსიმალუად უნდა შეამციროს ადამიანური რესურსის ხარჯვა. 

 რეპორტინიგის საშუალება 

მოსახერხებელი და ამავდრულად აუცილებელი ფუნქციონალია რეპორტების 

გენერაცია , განსაკუთრებით აქტუალურია ეს საკითხი ისეთ სისტემებში, რომლებშიც 

დიდი ოდენობით ინფრომაციის დამუშავებაა საჭირო. 

 ღრუბლოვანი ჰოსტინგი 

მოსახერხებელია როდესაც სისტემა იმართება სერვერული საშუალებით და არ ხდება 

კლიენტის დაყენება თითოეული მომხარებლისთვის, ცვლილების შეტანა სისტემაში 

და მისი ასახვა უნდა ხდებოდეს რაც შეიძლება მარტივად და სწრაფად, შესაბამისად 

დიდი უპირატესობა ენიჭება ღრუბლოვანი ჰოსტინგის გამოყენებას. მასზე წვდომა 

ნებისმიერი ადგილიდან თუ კომპიუტერიდანაა შესაძლებელი, რაც ძალიან 

ამარტივებს სამუშაო გარემოს 

 ისტორია 

მონაცემთა სტრუქტურამ საშუალება უნდა მოგვცეს შევინახოთ ინფორმაცია 

ვერსიების მიხედვით, ასეთი მიდგომის მთვარი სარგებელი ისაა რომ, პროგრამისტს 

შეუძლია  ნახოს რა სახე ქონდა ამა თუ იმ ჩანაწერს ცვლილებამდე და ცვლილების 

შემდეგ 

 დაცვა 

მსგავს სისტემებში აუცილებელია კარგად გამიჯნული იყოს მომხარებლის როლები, 

ანუ ვის რა ფუნქციონალზე აქვს წვდომის საშუალება, ეს პრობლემა გადავჭერით 

Spring Security[3] გამოყენებითა და სხვადასხცა მონაცემთა ბაზის  კომპლექსური View-

ების გამოყენებით 

პორტალის გარე ინტერფეისი იმპლემენტირებულია Angular-ის გამოყენებით[4] , ხოლო 

ფუნქციონალის ნაწილი დაწერილია Java-ზე, Spring Framework [5] საშუალებით, მონაცემთა 

ბაზად კი გამოყენებულია postgresql. ფლატფორმა ჯერჯერობით გაშვებულია სატესტო 

რეჟიმში და დომეინ მისამართი არ გააჩნია, თუმცა ნახვის საშუალება შესაძლებელია თსუ-ს 

შიდა ქსელის შემდეგ მისამართზე http://192.168.254.98:8080 

 სტატიის მეორე და მესამე სექციაში აღწერილია  ადმინისტრატორისა და სტუდენტის  

სამუშაო პროცესი, სექცია ოთხი აღწერს მსგავს სისტემებს , ხუთში კი დასკვნა და სამომავლო 

სამუშაოებია აღწერილი.  

 

 

 

 

 2 ადმინისტრატორის სამუშაო პროცესი 

ამ მოდულში იქნება ყველა ის ფუნქციონალი, რომლებიც აუცილებელია სამუშაო სისტემის 

არსებობისა და მართვისათვის: 

 შემოსული სააპლიკაციო ფორმების ნახვისა და დამუშავების გვერდი, ფილტრაციის 

ფუნქციონალი; 

http://192.168.254.98:8080/


 სტუდენტების მართვის გვერდი, ყველა საჭირო  ფუნქციონალის გათვალისწიებით, 

გვერდიდან შესაძლებელი უნდა იყოს როგორც სტუდენტის პირად გვერდზე 

გადასვლა, ასევე ექსპორტის საშუალება და .docx ფაილურ ფორმატში შენახვა, 

სტუდენტის საბოლოო შედეგების დოკუმენტის გენერაცია, სადაც აღწერილი იქნება 

მისი გავლილი საგნები, მიღებული ქულები 

 უნივერსიტეტების მართვის გვერდი - დამატება, წაშლა, ჩასწორება 

 საგნების მართვის გვერდი - დამატება, წაშლა, ჩასწორება 

 პროგრამების მართვის გვერდი - დამატება, წაშლა, ჩასწორება, პორგრამაში საგნების 

ჩამატების, წაშლის ფუნქციონალი 

 სემესტრების მართვის გვერდი - დამატება, წაშლა, ჩასწორება , უნივერსიტეტისთვის 

სემესტრის აქტივაციის საშუალება, სემესტრის ხილვადობის ფუნქციონალის 

არსებობა, სემესტრში აქტიური საგნების ჩამატება,წაშლა,რედაქტირების 

საშუალებაგაცვლითი პროგრამის ტიპის მართვის გვერდი - დამატება, წაშლა, 

ჩასწორება 

 ქულების შეყვანის გვერდი - შესაძლებელი იქნება თითოეულ საგნის მიხედვით 

სტუდენტთა შეფასების შეყვანა, შეფასების ტიპს დინამიურად დაამატებს 

მომხმარებელი. 

 მთავარი გვერდის კონფიგურაციის გვერდი - ამ გვერდიდან უნდა ხდებოდეს მთავარი 

საჯარო გვერდის მოდიფიცირება, ცვლილების შეტანისთანავე მოხდება გვერდიც 

შეცვლა, ფუნქციონალი ძალიან მოსახერხებელი იქნება რადგანაც მთავარ გვერდზე 

ცვლილებები საკმაოდ ხშირია და  ამ ფუნქციონალის საშუალებით სისტემის კოდის 

შეცვლა არ იქნება საჭირო 

 სტატისტიკის ნახვის გვერდი- შესაძლებელი იქნება ნახოს მონაცემების სტატისტიკა 

სხვადასხვა პარამეტრის მიხედვით, რომელი უნივერსიტეტიდან რამდენი 

სტუდენტია, რომელი მობილობის ტიპით არიან თსუ-ში, საგნების არჩევის 

განაწილება და ა.შ. 

 

 

 

 

 

3 სტუდენტის სამუშაო პროცესი 

 

ამ მოდულში იქნება ის ფუნქციონალები რომლის გამოყენების საშუალებაც მობილობაში 

ჩართულ სტუდენტებსა და უბრალოდ ვებ-გვერდის ნახვის მსურველებს ექნებათ. 

 მთავარი გვერდი - აქ იქნება განთავსებული ინფორმაცია თსუ-ს შესახებ და 

მითითებული იქნება ბმული საიდანაც მსურველი შეძლებს ნახოს გაცვლითი 

პროგრამები, რეგისტრაციისა და ავტორიზააციის ფუნქციონალები 

 გაცვლითი პროგრამების ნახვის გვერდი - განთავსებული იქნება იმ უნივერსიტეტების 

სია , რომლებსაც შეუძლიან მონაწაილეობა მიიღოთ მობილობაში. შესაძლებელი 

იქნება ნახვა უნივერსიტეტისთვის რომელი სემესტრი პროგრამა და საგებია 

ხელმისაწვდომი. ასევე განთავსებული იქნება ბმული რომლითას მომხარებელი 

გადავა სააპლიკაციო ფორმის შევსების გვერდზე   

 სააპლიკაციო გვერდი - მობილობაში მონაწილეობის მსურველს მოუწევს შეავსოს 

შესაბამისი ფორმა, ატვირთოს საჭირო დოკუმენტები, ფორმის დასტური გაეგზავნება 



მეილზე. სააპლიკაციო ფორმის სატატუსის შესამოწმებლად შეეძლება პირადი 

გვერდის ნახვა 

 პირადი გვერდი - მას შემდეგ რაც აპლიკანტი გაივლის რეგისტრაციას ვებ-გვერდზე, 

მას გაეხსნება საკუთარი გვერდი სადაც თავდაპირველად მხოლოდ საკუთარ 

მონაცემებს დაინახავს, მას შემდეგ რაც მოხდება სააპლიკაციო ფორმის დადასტურება, 

აპლიკანტს მიენიჭება სტუდენტის სტატუსი და შეძლებს ყველა დამატებითი 

ფუნქციონალის გამოყენების საშუალებას- აკადემიური რეგისტრაცია, ქულების ნახვა, 

გამოცდების განრიგის ნახვა 

 აკადემიური რეგისტრაციის გვერდი - აქ შესაძლებელი იქნება სასურველი საგნის 

არჩევა,წაშლა, გვერდი ღია იქნება აკადემიური რეგისტრაციის დასრულებამდე 

 ქულების ნახვის გვერდი - შესაძლებელი იქნება დეტალურად ნახოს რა კომპონენტში 

რამდეი ქულა დააგროვა და რა ჯამური შედეგი აქვს არჩეულ საგნებში 

 გამოცდების განრიგის ჩამოტვირთვის ფუნქციონალი 

 

 

 

 

4 მსგავსი სისტემები 

  თსუ-ში სამუშაო პროცესის მართვის სისტემა უკვე არსებობს sms.tsu.ge[1] რომელიც 

ემსახურება ბაკალავრიატის სტუდენტებს და lms.tsu.ge[2] რომელიც განკუთვნილია 

მაგისტრატურისა და დოქტორანტურის საფეხურზე მყოფ სტუდენტებისთვის. თუმცა ეს 

სისტემები ისეა აწყობილი რომ მათი სამუშაო პროცესი ვერ ერგება მობილობით ჩამოსულ 

უცხოელ სტუდენტებს ამიტომაც ამ სტუდენტების არცებულ სისტემაში ინტეგრაცია 

შეუძლებელი აღმოჩნდა, სწორედ ამის გამო შეიქმნა ახალი პლატფორმა რომელიც 

კონკრეტულად ამ ჯგუფის სტუდენტებისთვისაა განკუთვნილი. 

5 შეჯამება და მომავალი სამუშაოები 

არსებობს ბევრი სხვადასხვა სასარგებლო ფუნქციონალი, რომლის არსებობაც 

მოსახერხებელია მსგავს სისტემებში , მაგალითად, ნოთიფიკაციები, რომელთა გამოყენება 

მეილების გაგზავნის გზით იმპლემენტირებულია ვებ-გვერდში, თუმცა სამომავლოდ 

შესაძლებელია მოკლე ტექსტური შეტყობინებების გაგზავნის მეთოდის გამოყენებაც. ასევე 

მოსახერხებელი იქნება მობილური ტელეფონის კლიენტის შემუშავება, რომელშიც მხოლოდ 

რამდენიმე მარტივი და ყველაზე ხშირად გამოსაყენებელი ფუნქციონალები ჩაშენდება, 

როგორიცაა ავტორიზაცია, სტუდენტის პირადი გვერდის ნახვა და სხვა. ასევე საკმაოდ 

მოსახერხებელი იქნება ამ სისტემიდან  სხვა სამუშაო სისტემებთან დაკავშირების 

შესაძლებლობის დანერგვა, კერძოდ, როგორც წესი, იურიდიული ძალის მქონე 

დოკუმენტების დასაგენერირებლად გამოიყენება დოკუმენტების მართვის სისტემა.  თუ 

პლატფორმას შესაძლებლობა ექნება, დაუკავშირდეს მსგავს ტიპის სისტემას და მოხდეს 

ინფორმაციის ურთიერთგაცვლა, პირდაპირ პლატფრმიდან იქნება შესაძლებელი 

გენერირებული დოკუმენტისთვის იურიდიული ძალის მინიჭბა, რაც გაამარტივებს და 

მოქნილს გახდის სამუშაო  პროცესს. ამ ეტაპზე მხოლოდ შაბლონური დოკუმენტის 

გენერაცია არის შესაძლებელი,  თუმცა მომავალში აღნიშნული ფუნქციონალის ინტეგრირება 

პრობლემატური არ იქნება. 

  ნებისმიერი მსხვილი ორგანიზაციის  სწრაფი და უსაფრთხო საქმიანობისათვის  

აუცილებელია მართვის სისტემების არსებობა. თანამედროვე ტექნოლოგიები მსაგვსი 



პროცესების მაქსიმალურად დახვეწის და ავტომატიზაციის შესაძლებლობას იძლევა. აქედან 

გამომდინარე, მიგვაჩნია, რომ პროტალი, რომელიც უნდა დაინერგოს თსუ-ში, საკმაოდ დიდ 

წინგადადგმულ ნაბიჯს წარმოადგენს ზოგადად მართვის სისტემების განვითარების 

თვალსაზრისით. 

6. გამოყენებული წყაროები: 

[1] http://sms.tsu.ge 

[2] http://lms.tsu.ge 

[3] https://projects.spring.io/spring-security/ 

[4] https://angularjs.org/ 

[5] https://spring.io/ 

